CVE: SPQ7aZ2LA7
2w Verificacion: https://sede.xunta.gal/cve

EFE

KW XUNTA
% & DE GALICIA

CONVENIO PLURIANUAL DE COLABORACION ENTRE A CONSELLERIA DE
CULTURA E TURISMO E A UNIVERSIDADE DE VIGO PARA A REALIZACION DUN
PROGRAMA DE ACCIONS EN MATERIA DE INVESTIGACION A TRAVES DO
CENTRO RAMON PINEIRO PARA A INVESTIGACION EN HUMANIDADES

Santiago de Compostela

REUNIDOS:

Don Roman Rodriguez Gonzalez, conselleiro de Cultura e Turismo, que actua en
virtude das facultades atribuidas no artigo 34 da Lei 1/1983, do 22 de febreiro, reguladora
da Xunta e da sua Presidencia, modificada pola Lei 11/1988, do 20 de outubro e pola Lei
12/2007, do 27 de xullo, de acordo co seu nomeamento polo Decreto 97/2018, de 26 de
setembro, e no uso das atribuciéns que lle confire o Decreto 163/2018, do 13 de
decembro (DOG n° 243, do 21 de decembro), polo que se establece a estrutura organica
da Conselleria de Cultura e Turismo.

Don Manuel Joaquin Reigosa Rogel, reitor magnifico da Universidade de Vigo, en
virtude do establecido nos seus estatutos e do nomeamento como reitor polo Decreto
59/2018, do 31 de maio, (DOG n° 109, do 8 de xufo), actuando en nome e
representacion da devandita entidade.

As partes actuan no exercicio dos seus respectivos cargos e coa representacion
competencial que ostentan, e recofiecéndose mutuamente capacidade para se obrigaren
nos termos do presente convenio,

EXPONEN:

1. Que a recuperacion da nosa lingua depende en gran medida do apoio que lle presten
as institucions e entidades, contribuindo asi a sua difusion e ao proceso de normalizacion
linguistica.

2. Que para a potenciacién do emprego do galego (artigos 5°.3 do Estatuto de autonomia de
Galicia e 6°.3 da Lei de normalizacion linguistica) coémpre dispor de estudos sobre diversos
eidos da lingua galega, que contribuan a protexela, promovela e modernizala para que sexa
un medio de comunicacion eficiente en cada momento.

3. Que o Estatuto de autonomia de Galicia establece, no seu artigo 27.20, a competencia
exclusiva da Comunidade Auténoma de Galicia en materia de promocion e ensino da lingua
galega.

4. Que a Universidade de Vigo (en diante UDV) é unha entidade que leva a cabo actividades
de investigacion, docencia e desenvolvemento cientifico e tecnoléxico, e ten como un dos
seus fins 0 de procurar o seu enraizamento na sociedade galega que a sustenta e, en xeral,
contribuir ao seu desenvolvemento social, econémico e cultural.

5. Que os ditos fins son apoiados e compartidos pola Conselleria de Cultura e Turismo (en
diante conselleria) e que, con data do 11 de febreiro de 1993, foi creado o Centro de
Investigacions linguisticas e literarias Ramoén Pifieiro, modificado o seu nome polo Decreto

330/1997, do 13 de novembro (DOG n° 227, do 24 de novembro), polo que pasa a
denominarse Centro Ramén Pifieiro para a Investigacion en Humanidades (en diante
centro), co fin de levar a cabo tarefas de estudo filoloxico e conservacion das fontes
linglisticas, literarias e antropoldxicas que permitan unha investigacion profunda da nosa
historia linglistica e literaria, que ademais de garantir a utilidade da lingua galega na
sociedade actual, sirvan, asemade, de soporte para outros investigadores.

6. Que, posto que os seus intereses son concorrentes e perseguen a obtencion dunha
finalidade comun, a UDV e o CRPIH vefien colaborando desde o ano 1995 (sinatura do
primeiro convenio) no desenvolvemento conxunto de actuacions de investigacion
relacionadas coa lingua e a literatura galegas, para o cal xa se formalizaron diversos
convenios de colaboracion de xeito ininterrompido -0 cal amosa un destacado compromiso
das partes en continuar cooperando en materia de investigacion linguistica.

Asi, a UDV ¢é quen dispdn dos cofiecementos necesarios, en clave de vision xeral do nivel
actual do estado das investigacions, para propiciar contornas de colaboracion tendentes a
favorecer unha axeitada continuidade dos proxectos de investigacion en curso que se
desenvolven no centro.

7. Que, co proposito de que as tarefas encomendadas ao centro acaden resultados
axeitados, a conselleria desexa continuar contando coa colaboracién dos investigadores de
maior reputacién con que contamos en cada un destes ambitos e dadas as particularidades
e caracteristicas especificas dos proxectos de investigacion de que se trata, tendentes a
indagar e afondar sobre a identidade colectiva de Galicia e sobre estudos linguisticos,
literarios e filoloxicos galegos -co fin de contribuir a un maior prestixio e a unha crecente
normalizacion da lingua galega- tendo en conta que a Escola de Enxefieria de
Telecomunicacions e a Escola Superior de Enxefieria Informatica da UDV contan con
recursos tecnoloxicos axeitados e con destacados investigadores de recofiecida capacidade
cientifica -en relacion a natureza dos proxectos incluidos no anexo deste convenio- os
obxectivos perseguidos non poderian acadarse co mesmo nivel de excelencia nun
escenario de concorrencia publica.

8. Que é interese das partes asinantes, no marco da colaboracion establecida, incorporar
novas perspectivas, co fin de reforzar o obxectivo de facilitar un servizo de caracter publico e
marcado interese xeral, ampliando o alcance e a accesibilidade dos traballos e resultados
da execucion destes proxectos, facendo deles unhas ferramentas modernas e eficaces de
referencia cientifica mediante a introduciéon e mellora, en termos de alcance, no manexo de
novos usos asociados as tecnoloxias da informacién e da comunicacion (TIC).

9. Que a UDV dispdn de investigadores de valia profesional e prestixio recofiecido que se
dedican sectorialmente a realizacién deste tipo de actividades e cos que se pode establecer
un espazo comun de intereses no eido da investigacion, que permiten a utilizacion da figura
do convenio de colaboracion como formula negocial apropiada para articular as suas
relacions, dado que non se manifesta nunha contraposicion de intereses, senén que se trata
de establecer unha colaboracién institucional para levar a cabo unha actuacion en resposta
de obxectivos compartidos e os intereses de ambas as duas partes tefien por causa a
consecucion dun fin comun (a investigacion linguistica, literaria e antropoldxica que potencie
o prestixio crecente da lingua galega, asi como a sua canalizacion, difusiéon e proxeccién) en
beneficio da comunidade.

Asi mesmo, ao abeiro do establecido no artigo 6 —“Convenios e encomendas de
xestion’-, da Lei 9/2017 de 8 de novembro de 2017 de contratos do sector publico, este

caso considérase excluido e plenamente aplicable & figura do convenio de colaboracién
debido as prestaciéns de investigacion e desenvolvemento que, con respecto aos
proxectos incluidos no anexo do presente convenio, van ser levadas a cabo por parte da
Universidade e que son susceptibles de se incluir no punto 1, apartados b) e c) do citado
artigo.

10. As partes son conscientes da responsabilidade que tefien de colaborar no proceso
normalizador, asi como na implantacién dos obxectivos previstos no Plan xeral de
normalizacion da lingua galega que aprobou, por unanimidade, o Pleno da Camara do
Parlamento de Galicia na sua sesion do dia 21 de setembro de 2004, e tamén para o
desenvolvemento e implantacién do Plan de dinamizacion da lingua galega no tecido
econdémico que aprobou o Consello da Xunta de Galicia na sua reunién do 4 de agosto de
2016 para acadar a dinamizacion plena da lingua galega, neste caso, no ambito
universitario apoiando a realizacion de actuacions de investigacion linglistica e
promovendo unha percepcion positiva, afable e actual do noso idioma co fin de conseguir
que sexa unha lingua viva que tefia continuidade no tempo.

Por todo isto, a conselleria e mais a UDV establecen o presente convenio de colaboracién
gue se rexera polas seguintes

ESTIPULACIONS:
Primeira. Obxecto do convenio

O fin ultimo desta cooperacion € o de desenvolver proxectos de investigacién que sexan
estratéxicos para a garantir a utilidade da lingua galega en todos os ambitos da vida actual e
de proxectos que sexan de investigacion fundamental e substancial para outros
investigadores.

A través deste convenio establécense as condicions polas que se rexera a colaboracién
entre a conselleria e a UDV, a través da Secretaria Xeral de Politica Linguistica, para
proseguir co desenvolvemento das actividades do programa de accions en materia de
investigacion, especialmente no ambito linguistico, que se esta levando a cabo no CRPIH
que se recolle no anexo citado na estipulacion segunda que forma parte do convenio.

Segunda. Obrigas da UDV

As actividades que ha desenvolver a UDV en colaboracién co centro, recéllense no ANEXO
| ao presente convenio onde se especifican os traballos que se realizaran en cada unha
das accions que conforman o programa de investigacion.

A UDV cooperara coa conselleria e coa Secretaria Xeral de Politica Lingulistica na
realizacion das actividades do programa de actuacions en materia de investigacion cientifica
do centro e comprométese a realizar -a través dos seus investigadores- os distintos
proxectos que nel se desenvolven:

« PROXECTO RECURSOS PARA O DESENVOLVEMENTO DAS TECNOLOXIAS DA
FALA
* PROXECTO “ETIQUETADOR-LEMATIZADOR PARA O GALEGO ACTUAL”

A UDV colaborara na realizacion das distintas accidons que integran este programa de
investigacion cunha contribucion en especie, consistente en horas de dedicacion a
investigacion, que seran as estimadas para a consecucion dunha axeitada execucion das
actuacions.

A estes efectos, a valoracién econémica da devandita contribuciéon equivaleria 6 resultado
do calculo —en horas- sobre a retribucion dun docente investigador -catedratico de
universidade (T.C.)-. En consecuencia, a Universidade asumira, pola sua conta, a cantidade
de tres mil setecentos euros (3.700 €) derivada dos custos do seu persoal docente
investigador, distribuida en duas anualidades (2020 e 2021), por un importe de 1.850 € cada
unha.

Ademais, a UDV adoptara as actuacions de soporte técnico necesarias que permitan un
intercambio de datos, co fin de contribuir a un mellor desenvolvemento das investigacions,
en termos de alcance.

A UDV debera cumprir coas estipulacions xurdidas do vinculo xerado coa celebracion do
presente convenio no xeito e termos establecidos.

Terceira. Obrigas da Conselleria de Cultura e Turismo

A Conselleria ha de propiciar a participacion dos profesionais especialistas do CRPIH e a
sua contribucion activa nos proxectos obxecto de investigacions conxuntas.

Contribuira a difusion e divulgacion dos resultados das investigacions, co fin de canalizar e
proxectar os estudos resultantes, con efectos sobre o conxunto da sociedade en xeral e dos
profesionais especializados, en particular, non s6 no ambito autonémico, senén tamén no
nacional e mesmo no internacional.

Facilitara a transferencia de cofiecemento cientifico propio do CRPIH nas areas tematicas
obxecto das investigacions.

Velara polo cumprimento das disposicions, que han de ser executadas no xeito e termos
establecidos, en favor do patrimonio publico.

A conselleria, a través da Secretaria Xeral de Politica Linguistica colaborara na realizacion
destas acciéns cunha achega econdmica de trece mil setecentos euros (13.700 €),
repartidas en duas anualidades coa seguinte distribucion:

Exercicio 2020: 6.850 € con cargo a aplicacion orzamentaria 11.40.151A.640.1
Exercicio 2021: 6.850 € con cargo a aplicacion orzamentaria 11.40.151A.640.1

Estas cantidades s6 cubrirdn o custo da realizacién das actividades, polo que non levan
asociado ningun beneficio econdmico para UDV.

Para atender os compromisos de gasto derivados das acciéns establecidas existe crédito
axeitado e suficiente na aplicacion orzamentaria sinalada, dos presupostos xerais da
comunidade autdbnoma para os citados exercicios orzamentarios.

O pagamento, en recibindo a certificacion correspondente dos traballos de investigacion
realizados, efectuarase en catro entregas repartidas do seguinte xeito:

12.- 3.425 € (1 de xufio de 2020)
22.- 3.425 € (1 de novembro de 2020)
32.- 3.425 € (1 de xufio de 2021)
42 - 3.425 € (1 de novembro de 2021)

PON~

Cuarta. Custo total do convenio

Tendo en conta as obrigas da UDV, relacionadas na estipulacion 22, e as da conselleria,
estipuladas na estipulacion 32, o custo total do convenio ascende a unha cantidade de
dezasete mil catrocentos euros (17.400 €), distribuidos anualmente tal e como se recolle no
Anexo |

Quinta. Libramento

Para recibir as achegas da Conselleria de Cultura e Turismo que se indican anteriormente, a
UDV entregara na Secretaria Xeral de Politica Linguistica, antes das datas indicadas, a
seguinte documentacion:

e Certificacion por duplicado do/da xerente da universidade que acredite a execucion
das actividades do convenio ao longo do exercicio correspondente, xunto coas
pertinentes notas de cargo emitidas polo servizo que lle corresponda a UDV para a
sUa tramitacion, asi como unha relacidon valorada das horas dedicadas a cada unha
das acciéns do programa de investigacion.

e Unha vez executadas as actividades do convenio, e antes do 15 de decembro de
cada ano, os investigadores responsables destas emitiran por duplicado unha
memoria detallada das actuacions realizadas.

No caso de que a acreditacion dos custos sexa inferior ao importe do convenio, a achega da
Conselleria de Cultura e Turismo diminuirase na mesma proporcion.

A UDV facilitara toda a informacion que lle sexa requirida pola Conselleria de Cultura e
Turismo, asi como pola Intervencion Xeral da Comunidade Auténoma, Consello de Contas e
o Tribunal de Contas no exercicio das suas funcions de fiscalizacion e control.

Antes de proceder a sinatura do presente convenio e do seu pagamento, a UDV debera
presentar:

o Certificado de non ter pendente de pagamento ningunha débeda coa Administracion
publica da Comunidade Auténoma de Galicia, expedido pola Conselleria de
Facenda.

o Certificado de estar ao dia nas obrigas tributarias, expedido pola correspondente
delegacion ou axencia do Ministerio de Facenda e Administracions Publicas.

¢ Certificado de atoparse ao corrente das obrigas sociais, expedido pola Tesoureria da
Seguridade Social.

A sinatura deste convenio comportara a autorizacion ao o6rgano xestor para solicitar as
certificaciéns que deban emitir a Axencia Estatal da Administracion Tributaria, a Tesouraria
da Seguridade Social e a Conselleria de Facenda da Xunta de Galicia.

Sexta. Propiedade ou titularidade dos traballos e publicidade

A propiedade, titularidade e uso dos traballos sera comun polas partes e sé poderan usalos
para os fins de cada una delas sempre de xeito gratuito.

Nas actuaciéns informativas e divulgativas, nas publicaciéons que se fagan relacionadas
coas actividades deste convenio ou cando a UDV ou calquera dos investigadores que
participe nas actividades obxecto deste convenio desexe utilizar os resultados acadados
para a sua publicacién, deberan facer constar, nun lugar destacado, a colaboracion da
Conselleria de Cultura e Turismo, a través do CRPIH, e da UDV, para o que se usaran 0s
anagramas aprobados pola normativa de imaxe corporativa de ambas as institucions.

Sexa cal for o medio de difusién, cada unha das partes comprométese a facer mencién da
outra parte e deste convenio.

Sétima. Regulacion da participacion dos investigadores

A participacion dos investigadores da UDV nas actividades recollidas no presente convenio,
efectuarase conforme a regulamentacion propia da UDV recollida nos seus estatutos e no
Regulamento de cursos de especializacion e convenios, € de acordo coa Lei de
incompatibilidades do persoal ao servizo das administracions publicas e coa Lei organica
6/2001, do 21 de decembro de universidades.

Oitava. Utilizacion da lingua galega

Todas as accidns e actividades que se realicen ao abeiro deste convenio deberanse levar a
cabo de acordo co contemplado nas vixentes normas ortograficas e morfoloxicas do idioma
galego, aprobadas pola Real Academia Galega no ano 2003, tal e como se establece na
disposicion adicional da Lei 3/1983, do 15 de xufio, de normalizacion linguistica. Asi mesmo,
coidarase especialmente do respecto rigoroso da toponimia oficial nos termos previstos no
artigo 10 da citada lei.

Novena. Vixencia

Este convenio entrara en vigor o mesmo dia da sua sinatura e tera vixencia durante os anos
2020 e 2021, sen posibilidade de prorroga, e podera ser denunciado por calquera das partes
asinantes por incumprimento do que nel se establece, cunha antelacion dun mes polo
menos, e a conselleria podera, se fose o caso, esixir o reintegro das cantidades achegadas
para a sua realizacion.

Décima. Comision de seguimento

Crearase unha comision de seguimento das accidons obxecto do presente convenio-
facultada para proporlles as partes as resolucions de cantas dubidas xurdan na sua
execucion- presidida polo secretario xeral de Politica Linglistica e integrada por un
representante da UDV, nomeado polo seu reitor, asi como polo secretario do Consello
cientifico e executivo do CRPIH, que actuara como secretario da mesma.

Décimo primeira. Responsabilidades das actuacions

O asinamento deste convenio non implica relacion laboral, contractual ou de calquera outro
tipo entre os profesionais que vaian desenvolver as actividades previstas e a Xunta, de tal

xeito que a esta non se lle pode esixir responsabilidade ningunha, nin directa, nin indirecta,
nin subsidiaria, polos actos ou feitos acaecidos no desenvolvemento do convenio.

Décimo segunda. Rexistro de convenios. Transparencia e bo goberno.

A sinatura do presente convenio supora o consentimento expreso do interesado a
Administracién para incluir e facer publicos os datos referidos ao convenio, de
conformidade co artigo 15 da Lei 1/2016, do 18 de xaneiro, de transparencia e bo
goberno de Galicia e co Decreto 126/2006, do 20 de xullo, polo que se regula o rexistro de
convenios da Xunta de Galicia.

Asi mesmo, coa sinatura deste convenio as partes manifestan o seu consentimento para
gue os seus datos persoais que aparecen no mesmo e mais o resto das especificacions nel
contidas poidan ser publicados no Portal da Transparencia e Goberno Aberto.

Décimo terceira.- Notificacion electronica

Segundo o artigo 14.2 da Lei 39/2015, do 1 de outubro, do procedemento administrativo
comun das administracions publicas, os colectivos que estan obrigados a relacionarse a
través de medios electronicos coas administraciéon publicas, e polo tanto, a recibir
notificacions por canles electronicas son: as persoas xuridicas, as entidades sen
personalidade xuridica, os colexios profesionais, os que representen un interesado que
estea obrigado a relacionarse electronicamente coa Administracion e, os empregados das
administracions publicas para os tramites que realicen con elas por razén da sua
condicién de empregado publico.

As notificaciéns realizaranse s6 por medios electronicos a través do Sistema de
Notificacion Electronica de Galicia Notific@, https://notifica.xunta.gal. Para poder acceder
a unha notificacion electronica, o interesado debera contar cun certificado electronico
asociado ao NIF que figure como destinatario da notificacion (persoa fisica ou xuridica).

Décimo cuarta.- Administracion dixital

As partes asinantes deste convenio respectaran cantas esixencias establece a Lei 4/2019,
do 17 de xullo, de administracion dixital de Galicia (DOG 26 de xullo de 2019), que sera
aplicable ao sector publico autonémico, integrado, de acordo co artigo 3 da Lei 16/2010, do
17 de decembro, de organizacion e funcionamento da Administracién xeral do sector publico
autonémico de Galicia, pola Administracién xeral e polas entidades instrumentais e, tamén,
sera aplicable a cidadania que ten o deber de utilizar os servizos publicos dixitais que se
pofian a sua disposicion de xeito adecuado, co respecto das normas de uso, xerais ou
especificas, que se establezan para cada un dos servizos e, en particular, os cidadans e as
cidadas deberan utilizar os sistemas de identificacion e de sinatura electrénicas de que
sexan lexitimos titulares, usar a informacién dispofible conforme a politica de privacidade
publicada e repectar a normativa en materia de proteccion de datos de caracter persoal
(artigos 2 a) e b) e 7 apartados 1 e 2 respectivamente da citada lei).

Décimo quinta.- Proteccidon de datos de caracter persoal e garantia dos dereitos
dixitais
As partes asinantes comprométense a cumprir, en todo momento, as disposicions

contidas na normativa basica estatal e autonémica que xustifica a lexitimidade do
tratamento dos datos persoais e dos dereitos dixitais.

Na aplicacion deste convenio respectaranse cantas esixencias establece o Reglamento
UE 679/2016 xeral de proteccion de datos e a Lei organica 3/2018, do 5 de decembro
(BOE 06/12/2018) de proteccién de datos persoais e garantia dos dereitos dixitais,
adoptando cantas medidas resulten necesarias para cumprir as suas previsions e, en
particular, para garantir a seguridade e integridade dos datos persoais e dos dereitos
dixitais e, a sua proteccion fronte alteracions, perdas, tratamentos ou accesos non
autorizados.

Seran de aplicacion todos os dereitos e obrigas derivados da normativa aplicable en materia
de proteccion de datos e garantia dos dereitos dixitais.

Décimo sexta. Normativa aplicable e xurisdicion

Este convenio ten caracter administrativo e os seus efectos rexeranse polo establecido nas
suas estipulacions, e quedara suxeito ao disposto nos artigos 47 e seguintes da Lei
40/2015, do 1 de outubro, do réxime xuridico do sector publico.

Ainda que é un dos excluidos do ambito de aplicacién da Lei 9/2017, do 8 de novembro,
de contratos do sector publico (BOE 9-11-17) segundo especifica o seu artigo 6, ao non
previsto e de acordo co artigo 4 da citada lei aplicaranselle os principios recollidos nela,
co fin de resolver dubidas e omisibns que puidesen presentarse. Asi mesmo,
supletoriamente terase en conta o Decreto lexislativo 1/1999, do 7 de outubro, pola que
se aproba o texto refundido da Lei de réxime financeiro e orzamentario de Galicia e
demais normativa vixente na materia.

A Intervencion Xeral da Comunidade Autébnoma verificara a correcta aplicacion destas
achegas mediante a aplicacion das técnicas de fiscalizacion e auditoria previstas no
Decreto Lexislativo 1/1999, de 7 de outubro, polo que se aproba o Texto refundido da Lei
de réxime financeiro e orzamentario de Galicia e nas normas que a desenvolven e
demais normativa vixente.

A xurisdicion contencioso administrativa sera a competente para dirimir as cuestions que
puidesen xurdir da aplicacion deste convenio.

En proba de conformidade, as partes comparecentes asinan este convenio.

Pola conselleria de Cultura e Turismo Pola Universidade de Vigo

Roman Rodriguez Gonzalez Manuel Joaquin Reigosa Roger

ANEXO |

As actividades de investigacion que ha desenvolver a UDV, as que se fai referencia na
clausula segunda do presente convenio de colaboracion, relaciénanse a continuacion:

AREA DE LINGUISTICA

LINGUISTICA COMPUTACIONAL

ACCION 1

1. RECURSOS PARA O DESENVOLVEMENTO DAS TECNOLOXIAS DA FALA

No marco do presente convenio, o Grupo de Tecnoloxias Multimedia (GTM) da
Universidade de Vigo e o CRPIH seguiran centrando as suas actuacions na elaboracion e
potenciacién de recursos para o desenvolvemento das tecnoloxias da fala en lingua
galega.

Durante este novo periodo continuarase coa recollida, analise e tratamento de rexistros
sonoros e de video, coa sua correspondente anotacion en distintos niveis. Por primeira
vez contémplase a posibilidade de que estes novos rexistros contefian tamén informacion
en lingua de signos, o que potenciaria o desenvolvemento de novas linas de
investigacion. Neste sentido, terase en conta a opcién de recoller rexistros dun dominio
limitado (informacion meteoroldxica, por exemplo).

Unha vez mais tratase de que os recursos elaborados sexan polivalentes. Con esta
finalidade, os distintos niveis de anotacion seran discernibles e utilizables por separado,
en funcion das necesidades da aplicacion final. Por este motivo seran tamén utiles para
investigadores doutros ambitos, particularmente do campo da linguistica.

ACCION 2
1. PROXECTO “ETIQUETADOR-LEMATIZADOR PARA O GALEGO ACTUAL”

Unha vez desefiado, no eido do convenio 2018-19, un contorno de avaliacion automatica da
calidade dos modelos xerados (incluindo a predicion do rendemento, a seleccién da mostra
de adestramento e a estimacién fiable do error de precision), o grupo COLE da Universidade
de Vigo centra a sua atencién na seguinte edicion 2020-21 no desenvolvemento de novas
capacidades para mellorar os procesos de aprendizaxe automatica ligados a etiquetacion-
lematizacién no ambito de fendmenos morfo-sintacticos complexos, concretamente no caso
do procesado de termos multipalabra.

Estudaremos en primeiro lugar a deteccién e identificacion deste tipo de termos, tanto dende
0 punto de vista funcional (mediante o uso de métricas capaces de explotar a semantica
distribuida dos textos) como da aprendizaxe profunda (uso de técnicas conexionistas), sen
descartar as estratexias puramente gramaticais e mixtas. Abordarase tamén o tratamento
dos aspectos flexivos deste tipo de termos, a partires das capacidades xa dispofiibles na
ferramenta actual. No caso da consideracion de estratexias conexionistas, a deteccion de
fendmenos de sobrecarga ocupara unha posicion relevante, no obxectivo de garantir o

mellor rendemento posible.

Neste contexto (termos multiplabra), considerarase en particular a xestion das
ambigliedades derivadas do tratamento de expresiéns composicionais a nivel morfo-
sintactico, pero non a nivel semantico (caso de “foi” na frase “foi para Valencia”).

Deste xeito esperamos contribuir de forma significativa o desenvolvemento futuro dun
contorno de etiquetacién a nivel sintactico.

O custo total do convenio, coas achegas correspondentes de ambas as partes asinantes,
distribuirase anualmente do seguinte xeito:

1. Traballos de

continuacion do | 5400,00 5.400,00

proxecto € € 4.098,00 € 4.098,00€ 1.302,00€ 1.302,00€
"Recursos para o

desenvolvemento

2. Traballos de

continuacion do

proxecto 3'300’02 3'300’02 2.752,00€ 2.752,00€ 548,00 € 548,00 €
"Etiquetador-

lematizador para

TOTAL ANUAL 8'700’02 8'700’02 6.850,00 € 6.850,00€ 1.850,00€ 1.850,00 €

